
SINOPSIS 

Malaysia, kaya dengan khazanah yang begitu tinggi 

nilainya . Dari hasii buminya hinggalah kepada adat dan 

budaya, suku kaum yang berbilang bangsa menjadikannya 

sebagai tempat yang dapat menarik perhatian dunia. 

Dengan arus permodenan yang berkembang pesat, 

pelbagai perubahan yang ketara telah berlaku. Terdapat adat 

dan budaya yang suatu ketika dahulu begitu mashyur tetapi 

kini kian dilupakan. 

Permainan tradisional yang dahulunya menjadi 

penyambung persahabatan dan budaya antara satu sama lain 

hampir mengalami kepupusan akibat menularnya pengaruh 

permainan barat yang memenuhi pasaran bagaikan 

"cendawan yang tumbuh selepas hujan". 

1.1 Pengenalan 

Masyarakat tempatan dahulu, terutamanya orang Melayu, 

kaya dengan adat dan budaya yang didapati sejak zaman 

peninggalan nenek moyang mereka lagi. 

Kehidupan yang sederhana sebagai petani, peneroka hutan 

dan nelayan merupakan punca rezeki bagi menampung 

keperluan hidup sekeluarga. Setelah penat membanting 

tulang, mereka juga ingin berehat serta bergembira tanpa 

membazir waktu. Dari sinilah mereka memikirkan cara 

menggunakan bahan terbuang yang terdapat disekeliling 

mereka dengan sebaik mungkin. 

Berbekalkan daya kreativiti, kesungguhan dan ide, mereka 

berusaha mencipta peralatan permainan dengan sendiri 

memandangkan pasaran alat permainan sukar diperolehi pada 

masa itu. 


